
				এই পাতাটির মুদ্রণ সংশোধন করা প্রয়োজন। 
8& সাহিত্য-পরিষদ, পত্রিকা । [siदव
তাহা সেই ছিন্ন জীর্ণ ও কর্দমাক্ত পত্রের ভিতরে পাইলাম। অথবা তন্মধ্যে এমন কিছু পাইলাম,-যাহা পাওয়াতে সহজেই আমার মীমাংসার পথ পরিস্কৃত হইয়া গেল। আমি দৃষ্টাস্তিস্বরূপ উল্লেখ করিতেছি,— জর্জ ষ্টিফেনসন-যিনি বাষ্পীয় যন্ত্রের আবিষ্কার করিয়া ভূমণ্ডলে অক্ষয় কীৰ্ত্তিস্তম্ভ প্রতিষ্ঠিত করিয়াছেন, এবং তান্নিবন্ধন ইহলোকে অসীম কল্যাণের সূচনা করিয়া যিনি পৃথিবীবাসীর নিকট একান্ত আশীৰ্ব্বাদের পাত্ৰ হইয়াছেন, জিজ্ঞাসা করি, তিনি যদি ওয়াট ও বোলটন প্ৰভৃতির লিখিত গ্ৰন্থ পাঠ না। করিতেন,-তাহাদিগের গ্রস্থ হইতে স্বীয় অভিলাষ সিদ্ধির পক্ষে সাহায্য প্ৰাপ্ত না হইতেন, তাহা হইলে কি তিনি অল্পায়াসে এই অশেষ হিতকর বিষয়ের আবিষ্কারে সমর্থ হইতেন ? তুমি যে বিষয়ে চিন্তা করিতেছ, তুমি যে তত্ত্বের উদ্ভাবনের নিমিত্ত দিবারাত্ৰ আলোচনা করিতেছি, তোমার জন্মগ্রহণের দুই সহস্ৰ বৎসর পূৰ্ব্বে হয়ত কেহ সে বিষয়ে চিন্তা করিয়া গিয়াছেন, কিংবা সে তত্ত্বের উদ্ভাবনের পক্ষে কোন তত্ত্বদর্শী ব্যক্তি তোমার জন্মের পাঁচশত বৎসর পূৰ্ব্বে আবিভূতি হইয়া অনেক তত্ত্ব সংকলিত করিয়া গিয়াছেন। জাতীয়সাহিত্য তৎপ্রসূত চিন্তা কিংবা তৎসংগৃহীত উপাদানসমূহ অতি যত্নের সহিত, সমাদরের সহিত রক্ষা করিয়া আসিতেছে। তুমি জাতীয় সাহিত্যের আশ্রয় লাভ করিয়া সেই ংগৃহীত চিন্তা ও সঞ্চিত উপাদাননিচয় আহরণ করা,-আহরণ করিয়া তোমার অবলম্বিত বা অভিলষিত তত্ত্বাবিষ্কারের পথে অগ্রসর হও । ফল কথা,- জাতীয় সাহিত্যের আশ্রয় ব্যতিরেকে তুমি কোনরূপেই সংস্কার বা আবিষ্কার কাৰ্য্যে সফল হইতে পরিবে না।
ষষ্ঠতঃ-জাতীয় সাহিত্য জ্ঞানের উত্তরাধিকারিত্বসাধক। ইহলোকে পাঞ্চ ভৌতিক দেহ ধারণ পূর্বক কেহ দশ লক্ষ মুদ্রার আধিপতি হইতেছেন, কেহ বিশলক্ষ মুদ্রার অধিপতি হইতেছেন, কেহ বা শত গ্রাম বা সহস্র গ্রামের অধিস্বামী হইয়া ইন্দ্ৰবৎ পূজিত হইতেছেন। তাই বলি,-তুমি পঞ্চভূতের সাহায্যে পিতৃ-পিতামহদির উপার্জিত সম্পত্তির অধিকারী হইতে পার, অধিক কি,-তুমি চেষ্টা করিলে সুবর্ণরেখানদীর উভয়তটে যে সকল স্বর্ণরেণু ইতস্ততঃ বিক্ষিপ্ত হইয়া রহিয়াছে, সে সকল সংগ্ৰহ করিতে পার, এবং তুমি অনুসন্ধান বা অধ্যবসায় বলে সাগরের উৰ্ম্মিমালার অভিঘাতে বেলাভূমির মধ্যে যে সকল মণিমুক্ত উৎক্ষিপ্ত বিক্ষিপ্ত হইয়া পড়িতেছে, তৎসমুদায়ও আহরণ করিয়া আনয়ন করিতে পার। কিন্তু জ্ঞানের পবিত্র মন্দিরে পূর্বতন মনস্বী ও মহাপুরুষগণ যে সকল রত্ন, হীরক, বৈদুৰ্য্যাদি রাখিয়া গিয়াছেন, তৎসমুদয় আহরণ করিতে হইলে তোমাকে একমাত্র জাতীয় সাহিত্যের আশ্রয় গ্ৰহণ করিতে হইবে । জাতীয় সাহিত্য তোমার সমক্ষে জ্ঞানমন্দিরের দ্বার উদঘাটিত করিয়া দিবে, এবং জাতীয় সাহিত্যই তোমাকে মন্দিরের মধ্যে লইয়া গিয়া সেই সকল বহুযুগ-সঞ্চিত হীরক-রত্নাদির অধিকার প্রদান করিবে। পার্থিব সম্পত্তির অধিকার সামান্য অধিকার-নিকৃষ্ট অধিকার, কিন্তু জ্ঞানসম্পত্তির অধিকার মহৎ ও শ্রেষ্ঠ অধিকার। দুঃখের বিষয়, এই অমূল্য

